
Cronfa Bod yn Egnïol Cymru Chwaraeon Cymru
Mae Cronfa Bod yn Egnïol Cymru yn grant wedi'i gefnogi gan y Loteri Genedlaethol. Mae'n ariannu clybiau
chwaraeon a grwpiau cymunedol dielw ledled Cymru. Mae modd ichi wneud cais am grantiau gwerth £300 i
£50,000 er mwyn cael rhagor o bobl i gymryd rhan mewn chwaraeon.
Mae'r gronfa'n cefnogi offer, cyrsiau hyfforddi, llogi lleoliadau a gwelliannau i'r cae. 
£300–£25,000: Bydd Chwaraeon Cymru yn ariannu hyd at 90% o gostau'r prosiect. Chi fydd yn ariannu'r
gweddill. 
£25,001–£50,000: Bydd Chwaraeon Cymru yn ariannu hyd at 80% o gostau'r prosiect. Chi fydd yn ariannu'r
gweddill. 
Efallai mai dim ond 50% o gyllid y bydd rhai eitemau penodol yn ei gael neu efallai bod gyda nhw derfynau
ariannol. 
Bydd tri chyfle i wneud cais eleni:

Cyfle 1: 02/04/25 – 04/06/25 
Cyfle 2: 09/07/25 – 17/09/25
Cyfle 3: 05/11/25 – 14/01/26

Am wybodaeth ewch i https://www.chwaraeon.cymru/grantiau-a-chyllid/cronfacymruactif/ neu e-bostio
beactive@sport.wales

Lle i Chwaraeon Chwaraeon Cymru – Crowdfunder
Mae Chwaraeon Cymru yn gweithio law yn llaw â Crowdfunder i gefnogi clybiau cymunedol i godi arian i wella
eu cyfleusterau. Mae'r cynllun ar gyfer clybiau a grwpiau cymunedol dielw sy'n awyddus i godi arian ar gyfer
gwelliannau 'oddi ar y cae'. Er enghraifft: ystafelloedd newid, toiledau, adnewyddu’r clwb, paneli solar, ffensys
newydd, ardaloedd cegin a bar, offer cynnal a chadw’r cae. 
Mae clybiau a sefydliadau yn sefydlu tudalen ar wefan Crowdfunder, lle mae pobl yn rhoi arian i gefnogi
achosion da a phrosiectau. Mae modd ichi greu tudalen codi arian ar gyfer eich clwb a'i rhannu gyda'ch
aelodau a'r gymuned leol. Mae Crowdfunder yn darparu cymorth a chyngor, gan gynnwys hyfforddwr i'ch tywys
trwy'r broses lle bo'n briodol. Caiff eich prosiect ei asesu gan Chwaraeon Cymru, a all benderfynu pa lefel o
gyllid cyfatebol y byddwch yn gymwys i'w gael yn seiliedig ar y wybodaeth rydych wedi'i darparu. Os yw'r
dudalen Crowdfunder wedi cyrraedd meini prawf penodol, bydd Chwaraeon Cymru yn rhoi arian cyfatebol hyd
at 60% o'ch targed hyd at uchafswm o £15,000 o arian cyfatebol.
Am wybodaeth ewch i https://www.chwaraeon.cymru/grantiau-a-chyllid/crowdfunder/ neu e-bostio
aplaceforsport@sport.wales

Cronfa Deddf Eglwys Cymru (sy'n cael ei gweinyddu gan Adran Adfywio a Chynllunio Cyngor
Bwrdeistref Sirol Rhondda Cynon Taf)

Mae'n darparu cymorth ar gyfer gwariant cyfalaf megis: adnewyddu adeilad cymunedol, prynu offer cyfalaf.
Ar gael i grwpiau cymunedol cyfansoddiadol ac elusennau. Rhaid i gyfleusterau fod ar gael i aelodau'r
cyhoedd yn gyffredinol. Does dim modd i sefydliadau sydd naill ai wedi'u trwyddedu i werthu alcohol, sydd â
thystysgrif safle clwb, neu sy'n gweithredu o gyfeiriad preswyl wneud cais.
Does dim angen cyfraniad gan yr ymgeisydd ar gyfer grantiau bach (hyd at £3,000). Mae grantiau canolig
(hyd at £15,000) yn gofyn am gyfraniad o 10% gan yr ymgeisydd. Mae grantiau mawr (hyd at £50,000) yn
gofyn am gyfraniad o 20% gan yr ymgeisydd.
Am wybodaeth ewch i
www.rctcbc.gov.uk/CY/Business/BusinessandThirdSectorGrants/WelshChurchActFund.aspx neu e-bostio
adfywio@rctcbc.gov.uk 

Cronfa Gymunedol Pen y Cymoedd 
Mae'r gronfa yma'n cael ei chefnogi gan Brosiect Ynni Gwynt Pen y Cymoedd. Mae modd i ardaloedd penodol
yn Rhondda Cynon Taf wneud cais. Mae dau grant ar gael: y Gronfa Ficro (hyd at £6,500) a'r Gronfa
Weledigaeth (dros £6,500). 
Mae dau gyfle i wneud cais ar gyfer y Gronfa Ficro bob blwyddyn – mae cyfle ar gael o 1 Mehefin tan y dydd
Mercher cyntaf ym mis Awst ac mae un ar gael o 1 Rhagfyr tan y dydd Mercher cyntaf ym mis Chwefror.
Mae'r Gronfa Gweledigaeth yn cynnig grantiau dros £6,500 (cyfalaf a/neu refeniw) i gefnogi gweithgareddau
sy’n helpu i gyflawni un neu ragor o’r blaenoriaethau a nodir ym Mhrosbectws y Gronfa. Mae modd i fusnesau
newydd a rhai sy'n datblygu, y sector gwirfoddol a grwpiau cymunedol wneud cais. Er nad yw cyrff y sector
cyhoeddus yn gymwys, rydyn ni'n croesawu gweithio mewn partneriaeth. 
Am ragor o wybodaeth ewch i www.penycymoeddcic.cymru neu e-bostio Enquiries@penycymoeddcic.cymru 

Grant Cymunedol Meysydd Glo (Cymru) 
Mae grantiau o £500 hyd at £2,000 ar gael i fudiadau cymunedol a gwirfoddol mae modd iddyn nhw
ddangos yn gryf y bydd grant yn cael effaith gadarnhaol ar bobl sy'n byw yng nghymunedau Meysydd Glo
Cymru.
Rhaid i geisiadau ddangos eu bod yn bodloni o leiaf un o'r themâu canlynol: Sgiliau a hyfforddiant, Adeiladau
cymunedol, Mynd i'r afael â thlodi, Iechyd a lles. 
Am ragor o wybodaeth ewch i https://www.coalfields-regen.org.uk/crt-support neu e-bostio
cymru@meysyddglo-regen.org.uk

Grant Cit Cymru Ymddiriedolaeth Adfywio'r Meysydd Glo
Grant Cit Cymru Ymddiriedolaeth Adfywio'r Meysydd Glo Nod y grant yw cael rhagor o bobl sy'n byw mewn
cymunedau glofaol yng Nghymru (13–19 oed) i chwarae a pharhau i chwarae chwaraeon. Mae ystadegau
Chwaraeon Cymru yn tynnu sylw at ostyngiad brawychus yn nifer y chwaraewyr cofrestredig yn y grŵp oedran
yma.
Rhagor o wybodaeth: Grant Cit Ymddiriedolaeth Adfywio'r Meysydd Glo neu cysylltwch â
gameonwales@coalfieldsregen.uk

Cronfeydd Fferm Wynt Maerdy a Threorci 
Cronfa Fferm Wynt Treorci: grantiau o £500 hyd at £10,000 ar gael i unigolion a grwpiau o ardal Treorci. Am
ragor o wybodaeth ewch i www.treorchywindfund.co.uk
Cronfa fferm Wynt Maerdy: grantiau o £500 hyd at £10,000 ar gael i unigolion a grwpiau o ardal Maerdy. Am
ragor o wybodaeth, ewch i www.maerdywindfund.co.uk

Ymddiriedolaeth Gymunedol Cod Post
Mae grwpiau cymunedol neu wirfoddol cyfansoddedig (gan gynnwys clybiau chwaraeon amatur) yn gymwys i
wneud cais am hyd at £2,500 i gefnogi prosiectau o dan 7 thema sy'n cynnwys: galluogi gweithgaredd
corfforol.
Am ragor o wybodaeth ewch i www.postcodecommunitytrust.org.uk/ neu e-bostio
info@postcodecommunitytrust.org.uk 

Ymddiriedolaeth Elusennol Stadiwm y Mileniwm
Mae'r ymddiriedolaeth yn darparu cefnogaeth i brosiectau sy'n ysbrydoli ledled Cymru.
Mae yna grant lleol hefyd sy'n croesawu ceisiadau ym maes chwaraeon. Mae'r grant yma hyd at £5,000 ac
mae'n cefnogi sefydliadau sy'n darparu gwasanaeth i gymuned.
Mae yna grant rhanbarthol sy'n croesawu ceisiadau ym maes chwaraeon. Mae'r grant yma hyd at £10,000 ac
mae'n cefnogi sefydliadau sy'n darparu gwasanaeth i ranbarth.
Mae Rownd 44 ar gael o 1 Mai 2025 tan 1 Medi 2025.
Am ragor o wybodaeth ewch i www.millenniumstadiumtrust.org.uk/

Arian i Bawb Cymru – y Loteri Genedlaethol
Prif nod y rhaglen yw ariannu prosiectau sy'n cynnwys pobl yn eu cymuned leol, gan ddod â nhw at ei gilydd i
gymryd rhan mewn amrywiaeth eang o weithgareddau, a'u mwynhau. Mae modd i'r gweithgareddau yma
ymwneud â threftadaeth, elusennau, iechyd, addysg, yr amgylchedd, yn ogystal â gweithgareddau eraill.
Caiff grantiau gwerth rhwng £300 a £20,000 eu dyfarnu i ymgeiswyr llwyddiannus.
Am ragor o wybodaeth, ewch i https://www.tnlcommunityfund.org.uk/welsh/funding/programmes/national-
lottery-awards-for-all-wales neu e-bostio wales@tnlcommunityfund.org.uk 

Cronfa Gymunedol y Loteri Genedlaethol – Pawb a'i Le
Mae dwy lefel i'r cyllid yma: Mae grantiau canolig (£20,001 i £100,000) a mawr (£100,001 i £500,000) ar
gael i sefydliadau gwirfoddol, cymunedol neu sector cyhoeddus. Mae modd iddo ariannu costau cyfalaf a
refeniw.
Am ragor o wybodaeth am y grant canolig ewch i
https://www.tnlcommunityfund.org.uk/welsh/funding/programmes/people-and-places-medium-grants
Am ragor o wybodaeth am y grantiau mawr ewch i
https://www.tnlcommunityfund.org.uk/welsh/funding/programmes/people-and-places-large-grants

Rhaglen Cyfleusterau Cymunedol sy'n cael ei chynnig gan Lywodraeth Cymru
Mae'n gynllun grant cyfalaf y mae modd ei ddefnyddio i wella cyfleusterau cymunedol sy'n ddefnyddiol i bobl
yn y gymuned, ac sy'n cael eu defnyddio'n aml ganddyn nhw. Mae ar gael i grwpiau cymunedol a gwirfoddol,
gan gynnwys mentrau cymdeithasol.
Mae grantiau ar gael ar ddwy lefel: grantiau bach o dan £25,000 a grantiau mwy hyd at £300,000.
Am ragor o wybodaeth, ewch i: https://llyw.cymru/rhaglen-cyfleusterau-cymunedol 

RhCT Gyda'n Gilydd
Mae gan RCT Gyda'i Gilydd Garfan Rhaglenni a Grantiau Cymunedol yn ogystal â Charfan Trosglwyddo
Asedau Cymunedol sy'n cefnogi Cymunedau, sefydliadau'r Trydydd Sector a'r Sector Gwirfoddol, a
Phreswylwyr, i adeiladu cymunedau mwy cydnerth sydd ag adnoddau gwell.
Rhagor o wybodaeth:  
www.rctcbc.gov.uk/CY/GetInvolved/RCTTogetherSupportingCommunitiesandResidentstoThrive/FundingandRe
sourceSupport/FundingandResourceSupport.aspx neu e-bostio rhctgydangilydd@rctcbc.gov.uk 

Interlink Rhondda Cynon Taf
Elusen dan arweiniad aelodau yw Interlink RCT gyda dros 700 o sefydliadau cymunedol a gwirfoddol yn
Rhondda Cynon Taf. Interlink RCT yw Cyngor Gwirfoddol y Sir ar gyfer Rhondda Cynon Taf. Mae ein haelodau'n
amrywio o grwpiau cymunedol bach i elusennau mwy, ac rydyn ni wrth ein bodd yn gweithio gyda nhw i gyd. 
Rhagor o wybodaeth: Cyllid – Interlink RhCT neu e-bostio grants@interlinkrct.org.uk 

Sefydliad Moondance
Mae Sefydliad Moondance yn sefydliad elusennol teuluol (Rhif Elusen Gofrestredig: 1139224) ac yn gwmni
cofrestredig cyfyngedig drwy warant (Rhif cwmni: 07448773) sy'n anelu at ddarparu cyllid gwerth £20 miliwn
yn flynyddol. 
Rydyn ni'n derbyn ceisiadau am gyllid gwerth dros £500 gan elusennau cofrestredig, grwpiau cymunedol â
chyfansoddiad, mentrau cymdeithasol, Sefydliadau Buddiant Cymunedol, Cwmnïau Buddiant Cymunedol a
sefydliadau dielw eraill. 
Rhagor o wybodaeth: Sut i wneud cais — Sefydliad Moondance neu e-bostio
moondancefoundation@gmail.com 

Sefydliad Elusennol Trusthouse
Sefydliad sy'n rhoi grantiau i sefydliadau lleol bach a chanolig yn y DU ydyn ni, gyda hanes llwyddiannus
o weithio i fynd i'r afael â materion lleol mewn cymunedau o amddifadedd trefol eithafol ac ardaloedd
gwledig difreintiedig.
Rhagor o wybodaeth: Grantiau Bach | Sefydliad Elusennol Trusthouse neu e-bostio
grants@trusthousecharitablefoundation.org.uk 

Cronfa Gymunedol Dŵr Cymru
Rydyn ni'n gwybod y gall ein gwaith achosi aflonyddwch weithiau yn y cymunedau rydyn ni'n gweithio
ynddyn nhw. Rydyn ni am roi cyfle i'n cwsmeriaid a'n grwpiau lleol wneud gwahaniaeth yn y cymunedau y
maen nhw'n byw ynddyn nhw, trwy gynnig cyllid tuag at brosiect cymunedol o'u dewis. Gall grwpiau
cymunedol wneud cais am grant hyd at £5,000 tuag at eu prosiect.
Ar gael: 

1 Ionawr 2025 – 28 Chwefror 2025
1 Mai 2025 – 30 Mehefin 2025
1 Medi 2025 – 31 Hydref 2025

Rhagor o wybodaeth:  https://corporate.dwrcymru.com/en/community/community-fund

Cronfa Gymunedol Tesco
Mae Grant Cymunedol Tesco (Tesco Bags of Help gynt) yn ariannu prosiectau cymunedol lleol ledled y
DU, er mwyn gwneud gwahaniaeth cadarnhaol yn y cymunedau lle mae'n gweithredu. Hyd at £1,500!
Am ragor o wybodaeth: https://tescostrongerstarts.org.uk/apply-for-a-grant/ neu e-bostio
info@groundwork.org.uk 

Sefydliad Pêl-droed Cymru – Cronfa Offer Addas ar gyfer y Dyfodol 
Mae Sefydliad Pêl-droed Cymru yn cefnogi datblygiad cyfleusterau pêl-droed trwy fuddsoddiad, cymorth
ac arweiniad. 
Grantiau bach hyd at £25,000 ar gael ar gyfer offer hanfodol o byst gôl i offer cynnal a chadw cae 
Rhagor o wybodaeth: Cyllid – Sefydliad Pêl-droed Cymru neu e-bostio info@cff.cymru

Cronfa Gymunedol Leol y Co-op 
Mae Cronfa Gymunedol Leol y Co-op yn cefnogi prosiectau ledled y DU sydd o bwys i'n cymunedau.
Rydyn ni'n cydweithio mewn partneriaeth â miloedd o achosion lleol bob blwyddyn i helpu i greu dyfodol
cynaliadwy ar gyfer y bobl a'r blaned. Rydyn ni wedi rhannu £114 miliwn gyda 36,500 o brosiectau
cymunedol unigryw ledled y DU ers 2016. 
Am ragor o wybodaeth: https://causes.coop.co.uk/ neu e-bostio communityteam@coop.co.uk 

Cyllido Cymru 
Mae Cyllido Cymru yn llwyfan i chwilio am gyllid sydd wedi'i greu gan 'Cefnogi Trydydd Sector Cymru'.
Dewch o hyd i gyllid ar gyfer eich elusen, grŵp cymunedol neu fenter gymdeithasol gan ddefnyddio ein
peiriant chwilio ar-lein.
Gallwch chi chwilio am gannoedd o gyfleoedd cyllido grantiau a benthyciadau o ffynonellau lleol,
cenedlaethol a rhyngwladol. O grantiau bach i brosiectau cyfalaf mawr, gallwn ni eich helpu i ddod o hyd
i'r cyllid sydd ei angen arnoch. 
Am ragor o wybodaeth: https://funding.cymru/cy/ 

